
Ilvese Aapo

Tuust om veid´o vähäp ku aas-
ta’, ku ma Setomaa leheh Seto 
täämbätse ao muusikast pikä luu 
kirodi. Sis ma olli kah õkvalt Vi-
ländi folgil k´aunu’ ja sääl aoki-
räniguna Seto pillimiihi ja laul-
olatskõsi jälitänü’. Täämbä või 
üldä’, õt s´oo artikliga’ — «Tsii-
ra-tsinna, Seto helü’», olõ ma 
vasta nokka saanu’ vai sis tõist-
piteh, õt tõõnõkõrd om mölise-
misõst õks kassu kah, a tuust ma 
kõnõlõ veid´okõsõ ao vai paari 
lõigu peräst vai lõpõtusõs. Kõg-
õpäält võta paar mitte-seto esi-
nejät ja muud folgi-illo ette.

Käve 23000
Nelä pääväga käve folgil 

päält 23000 inemisõ, kontserte 
oll 74. Üts folgi kõvõmbit esi-
neji mänge jo’ nelapäävä õda-
gu Kaomäel. Israeli juuriga’ 
maailmamehe’, duo Toy Vivo 
oll... No olõ-õi sõnnu! Hüä oll, 
väigä hüä! Lava pääl oll ime-
pill kanoon, 90 keelega’ kand-
lõ muudu elläi, arvada’, õt kla-
võri targõp vaaresä. Tuuga sai 
veeränd-tuunõ kah mängi’, tuu 
tähendäs, õt Avshalom Farjun 
— timä s´oo šamaan oll — saa 
mängi’ pall´o rohkõp, ku mii’, 
ugrilasõ’, muusigast tiiämi’. Avi 
Agabab timä kõrval näüdäs, ku 
pall´o saa üte trummi ja katõ 
käega’ klõbinit tetä’, olõ-õi vaia 

sannatäüt pannõga kolista’. 
Publik oll tävveste lummat, ki-
äki kõnõlõ-õs sõbraga uudissit, 
nigu eestläsel muido kontseridõ 
aigu kombõs om. Võimas oll!

Trio Solnyshko oll kah väi-
ga hüä. Balalaika, kontrabass, 
džembe, improvisatsiooni’ rah-
vamuusiga ja hindä mõttide 
perrä. Sai Petroskoi tsurriga pe-
räh jutalõ, näid oll Vinnemaal 
õks kõvva hirmtat, õt eestläse’ 
omma’ väiga jälle’ inemisõ’, fa-
šisti’ ja midä kõkkõ viil. Olõ-õs 
meil hätä midägi, väiga viisaga’, 
rõõmsa’ ja hüä’ olõmi’. Õnnõ 
s´oo viinamüügi piiraminõ oll 
näile harinõmalda’. Solnyshko 
trummimiis om mängnü’ üteh 
ka’ Karjala etnorokkari Santu 
Karhuga’ ja timä om mito kõr-
da Eestih esinenü’ ja hõimu-
muusiga tiidjäile tutva nimi.

Eestläisilõ väiga miildünü’ 
Ukraina ansambli Haydamaky 
unõht ütskõrd uma tromboo-
nimängijä maaha ja teno too-
lõ om meil Eestih no’ sääne 
popp kamp olõmah, nigu Sv-
jata Vatra. Näil om no’ plaat 
väläh, hans´alodi Jõmmu kaa-
sõ ja hiti’ tsõõri pääl. Ku Ze-
tode plaati ostma läät, küüsü’ 
tuud ka’. Oortil tulõ kah sü-
güse vahtsõnõ CD vällä, vaest 
näide laulja Sünteri Sass mõist 
sääl veid´okõsõ veidebä patee-
tik olla’ ku kontserdil. Tundusi, 
õt tä nakas hallõdõ nuutõ pääl 

hindäle väiga miildümmä, a 
mul om sääne hädä, õt ma viisi-
i’ sis inäp kullõlda’, ikäv nakas. 
Vägilase’, Triskele, VLÜ, Unt-
saka’ ja Ro Toro olliva’ sama 
hüä’, nigu õks, Pärnu Poi-
si’ vaest viil pareba’ ku muido. 
Mõistaki-i’ kedägi maaha tetä’.

Kittä saava’ ka’ Flook Iiri-
maalt, Tomaš Kocko Tšehhist, 
Majorstuden Norrast, Tbilisi 
Gruusiast ja nii edesi ja nii ede-
si. Küüsse pääkõrraldaja Kivi-
bergi Ando käest, õt kuismuudu 
tä säntsit geeniuisi löüd. Ando 
ütel, õt täl lihtsalt kõikaig om 
trehvänü’ nii. 

imepilliga
Ma’ nimetäsi’ säänest asja 

vidämises. Vidi ka noil, kiä’ 
kulsiva’ suva kotusõ pääl fol-
gi mitteaamõtlikkõ pääesineijä 
kunstnik Albert Gulki ja luulõ-
taija Contrat. Ja pillimängjit 
jakku õga nulga pääle. Kohal 
oll ka’ Kuriku Ülo Võromaalt, 
miis, kiä om vällä märknü ja 
valmis tennü’ kitra-bass-man-
doliin-viioli vai kvadroliini.

Viländi folgipido oll viil tuu 
jaos hüä, õt sai Eesti presiden-
diga olt juvva’ ja juttu aia’ ja 

tiidä’, määntse Eesti bändi plaa-
di tä kinke Vinne presidendile. 
Tuud ma teele kõnõlõ-õi’, mui-
do tii’ nakat väiga kõva helüga 
naardma, küüsüge eis’, ku pre-
sidenti trehvät. Üts parebit om 
Viländih ka’ tuu, õt saat So-So 

man armeenia köögih söömäh 
k´avvu’, sääl om mu’ arvatõh 
Eesti kõgõ parep hartsoo. Ja sis 
om Viländih viil üts hüä plaa-
dipuut, koh kõgõpäält pakutas 
konjakit ja sis andas kliendilõ 
ostu pääle ilma rahalda’ viil pu-

tel vai kol’ siidrit kah üteh. A ku 
mul olõs latsõ’ üteh olnu’, sis 
olõs ma saanu’ näid päävätarõh 
vai perekeskusõh hoita’ laskõ’ 
ja näidega muinasjututarõh vai 
nukutiatrih k´avvu’.

Tuu väiga pall´odõlõ mee-

Folgile 

